
DEARBHÚ MAIDIR LE COSAINT SONRAÍ

Tá feidhm ag forálacha Rialachán (AE) 2018/1725 i leith na próiseála a dhéanann
Parlaimint na hEorpa ar shonraí pearsanta.

1) Sonraí agus faighteoirí

Faoi Airteagail 15 agus l6 den Rialachán thuasluaite, ní mór do Pharlaimint na hEorpa na
hábhair sonraí a chur ar an eolas faoi na nithe seo a leanas:

• Tá Parlaimint na hEorpa ag gníomhú di mar an rialaitheoir agus is é an tAonad um
Fhor-rochtain agus Earcú Oiliúnaithe an t-eintiteas atá freagrach as an bpróiseáil,
Aonad a ndéanann an tUasal Pasquale CIUFFREDA ionadaíocht air.

Is féidir leat teagmháil a dhéanamh leis an rialaitheoir/eintiteas ag PERS-MEP-
Trainees@ep.europa.eu

• Is é cuspóir na próiseála sonraí oiliúnaithe na bhFeisirí a earcú, bainistiú riaracháin
na tréimhse oiliúna chomh maith le deireadh na tréimhse oiliúna.

• Is iad seo a leanas na catagóirí sonraí a phróiseáiltear chun na gcríoch sin:

 sonraí a mbaintear úsáid astu chun meastóireacht a dhéanamh ar ghnéithe
pearsanta an ábhair sonraí (cumas, éifeachtúlacht, iontaofacht nó iompar);

 sonraí atá i bhfoirm uimhreacha aitheantais pearsanta;

 sonraí maidir le pá, liúntais agus cuntais bhainc;

 sonraí a bhaineann le huimhreacha teileafóin agus cumarsáid;

 sonraí a bhaineann leis an tsláinte (do na hoiliúnaithe a iarrann socruithe
réasúnta cóiríochta).

• Is iad seo a leanas faighteoirí na sonraí, laistigh de Pharlaimint na hEorpa:

 an Feisire ábhartha;

 an tAonad Misean;

 an tAonad um Sheachaint Riosca agus um Dhea-Bhail ag an Obair;

 an tAonad Acmhainní Airgeadais;

 an tAonad TF;

 an tAonad um Thacaíocht d’Úsáideoirí in AS ITEC;



 an tAonad um Chúnamh Parlaiminteach agus um Chaiteachais Ghinearálta na
bhFeisirí;

 an Lárionad Creidiúnaithe;

 an tAonad um Fhoghlaim agus um Fhorbairt;

 an tAonad um Chuntasaíocht agus Ciste

 an tAonad um Iniúchóireacht Inmheánach;

 an tSeirbhís Dlí.

I gcás oiliúnaithe a iarrann cóiríocht réasúnta:

 an Coiste Comhairleach um Chóiríocht Réasúnta;

 Seirbhís Liachta Pharlaimint na hEorpa.

I gcás inarb infheidhme, is iad seo a leanas faighteoirí eile na sonraí, laistigh de
Pharlaimint na hEorpa:

 an Chúirt Iniúchóirí;

 OLAF;

 an tOmbudsman Eorpach;

Is iad seo a leanas faighteoirí seachtracha na sonraí, laistigh den Aontas Eorpach:

 na cuideachtaí árachais tionóisce agus árachais sláinte maidir le sonraí
teagmhála na n-oiliúnaithe.

2) Cearta na n-ábhar sonraí

Féadfaidh ábhair sonraí a gcearta rochtana, ceartúcháin nó scriosta a fheidhmiú trí iarratas a
sheoladh chuig an rialaitheoir trí ríomhphost: PERS-MEP-Trainees@ep.europa.eu

3) Bunús dlí

Is iad na Rialacha maidir le hOiliúnaithe na bhFeisirí an 10 Nollaig 2018 agus RIALACHÁN
(AE) 2018/1725 Ó PHARLAIMINT NA hEORPA AGUS ÓN gCOMHAIRLE an 23 Deireadh
Fómhair 2018 maidir le daoine nádúrtha a chosaint i ndáil le sonraí pearsanta a phróiseáil ag
institiúidí, comhlachtaí, oifigí agus gníomhaireachtaí an Aontais agus maidir le
saorghluaiseacht na sonraí sin, eadhon Airteagal 5.1.a maidir le dlíthiúlacht na próiseála, agus
Airteagal 10.2.b a bhaineann le catagóirí speisialta sonraí a phróiseáil, an bunús dlí atá leis an
bpróiseáil sin.

4) Am stórála

Seo a leanas na teorainneacha ama atá ann maidir le faisnéis sonraí a stóráil:

 2 bhliain i gcás na doiciméad is gá chun an comhaontú don tréimhse oiliúna a



thabhairt ar aird;

 2 bhliain i gcás comhfhreagras páipéir agus leictreonach;

 5 bliana tar éis an urscaoilte i gcás sonraí a bhaineann le cúrsaí airgeadais;

 10 mbliana i gcás shocrú na tréimhse oiliúna ó dheireadh an roghnúcháin;

 10 mbliana don fhaisnéis go léir a stóráiltear sa tairseach HRM.

Féadfaidh ábhair sonraí, tráth ar bith, gearán a thaisceadh leis an Maoirseoir Eorpach ar
Chosaint Sonraí (edps@edps.europa.eu) agus faisnéis a lorg ó Oifigeach Cosanta Sonraí
Pharlaimint na hEorpa (data-protection@ep.europa.eu).


